
നക്ഷത്ര ചിഹ്നം ഇല്ലാത്ത ചോദ്യം നം. 478 06-12-2022 - ൽ മറുപടിയ്ക്

കിഫ്‌ബി മുഖേന അനുവദിച്ച പദ്ധതികള്‍

ചോദ്യം ഉത്തരം

ശ്രീ. സണ്ണി ജോസഫ്
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

കിഫ്‌ബി മുഖേന അനുവദിച്ച പദ്ധതികളിൽ
നാളിതുവരെ എത്രയെണ്ണം പൂർത്തീകരിച്ചിട്ടുണ്ടെന്നും

എത്രയെണ്ണം പൂർത്തീകരിക്കാനുണ്ടെന്നും

വിശദമാക്കാമോ;

(എ) കിഫ്‌ബി മുഖേന അനുവദിച്ച പദ്ധതികളിൽ
നാളിതുവരെ 120 പദ്ധതികൾ പൂർണ്ണമായും
പൂർത്തീകരിച്ചിട്ടുണ്ട്. ശേഷിക്കുന്ന 873 പദ്ധതികളിൽ
ഉൾപ്പെടുന്ന, വിവിധ പാക്കേജുകൾ അഥവാ
ഘടകങ്ങൾ കൂടി കണക്കിലെടുത്താൽ ആകെ 452
പാക്കേജുകൾ പൂർത്തീകരിച്ചിട്ടുണ്ട്. അവശേഷിക്കുന്നവ
നിർമ്മാണത്തിന്റെ വിവിധ ഘട്ടങ്ങളിലാണ്.
പൂർത്തീകരിച്ച പദ്ധതികളുടെ വിവരങ്ങൾ
(പാക്കേജുകൾ ഉൾപ്പെടെ) അനുബന്ധം 1 ആയി

ചേർക്കുന്നു.

(ബി) കിഫ്‌ബി മുഖേന പൂർത്തീകരിച്ച എത്ര പ്രവൃത്തികളുടെ

ബില്ലുകളിൽ നിലവിൽ പേയ്മെന്റ് നൽകാനുണ്ട്;
വിശദാംശം ലഭ്യമാക്കുമോ;

(ബി) കിഫ്‌ബി പദ്ധതികളുടെ പൂർണമായ
നിർവഹണോത്തരവാദിത്തം ബന്ധപ്പെട്ട ഭരണവകുപ്പ്
നിയമിക്കുന്ന നിർവഹണ ഏജൻസികൾക്കാണ്.
കരാറുകാർ സമർപ്പിക്കുന്ന ബില്ലുകൾ പരിശോധിച്ച്,
പണം നൽകുന്നതിനുള്ള അനുമതി ഉത്തരവ്

പുറപ്പെടുവിക്കുന്നതും അതാത് നിർവഹണ
ഏജൻസികളാണ്. ഇപ്രകാരം നിർവഹണ
ഏജൻസികൾ പാസാക്കി അനുമതി
ഉത്തരവിനോടൊപ്പം കിഫ്ബിയിൽ
സമർപ്പിക്കപ്പെടുന്ന ബില്ലുകളിന്മേൽ പരിശോധന
നടത്തി പണം നൽകി വരുന്ന രീതിയാണ്
സ്വീകരിച്ചിട്ടുള്ളത്. ഇതിൻപ്രകാരം, 17.12.2022 ലെ
കണക്കനുസരിച്ച്, 246 പാക്കേജുകളിൽ കിഫ്ബി
പൂർണമായും പണം നൽകിയിട്ടുണ്ട്. 9 പാക്കേജുകളുടെ
ഫൈനൽ ബിൽ കിഫ്ബിയിൽ
പരിശോധനയിലാണ്. 25 പാക്കേജുകളുടെ ഫൈനൽ
ബില്ലുകൾ, വിവിധ പോരായ്മകൾ പരിഹരിച്ച്
നൽകുന്നതിനായി അതാത് പദ്ധതി നിർവഹണ
ഏജൻസികൾക്ക് തിരികെ നൽകിയിട്ടുണ്ട്. ഇവയും
ബാക്കിയുള്ള പാക്കേജുകളിൻമേലുള്ള ബില്ലുകളും
നിർവഹണ ഏജൻസികൾ കിഫ്ബിയിൽ

സമർപ്പിക്കുന്ന മുറയ്ക്ക് സമയബന്ധിതമായി പണം
നൽകുന്നതാണ്.

(സി)

സർവീസിൽ നിന്നും വിരമിച്ച ധനകാര്യ വകുപ്പ്
ഉദ്യോഗസ്ഥയ്ക്ക് കിഫ്‌ബിയിൽ പുനർ നിയമനം
നൽകിയിട്ടുണ്ടോ; എങ്കില്‍ ഏത് തസ്തികയിലാണ്
നിയമനം നൽകിയതെന്നും മേല്പറഞ്ഞ
ഉദ്യോഗസ്ഥയ്ക്ക് ഒരു മാസം ശമ്പളം ഉൾപ്പെടെയുള്ള
ആനുകൂല്യങ്ങൾക്കായി എത്ര തുക
അനുവദിക്കുന്നുണ്ടെന്നും വ്യക്തമാക്കാമോ;

(സി) ധനവകുപ്പില്‍ നിന്നും വിരമിച്ച ഉദ്യോഗസ്ഥയെ

കിഫ്ബിയില്‍ കരാറടിസ്ഥാനത്തില്‍ സീനിയർ
ജനറൽ മാനേജറായി നിയമിച്ചിട്ടുണ്ട്. കിഫ്ബിയിൽ
ജനറൽ മാനേജർ തസ്തികയിൽ കഴിഞ്ഞ 5
വർഷത്തെ പ്രവൃത്തി പരിചയവും, മികവും
കണക്കിലെടുത്താണ് പ്രസ്തുത ഉദ്യോഗസ്ഥക്ക് കരാർ
നിയമന വ്യവസ്ഥയില്‍ നിയമനം നൽകിയത്. റൂൾ
100 പാർട്ട് 3 കെ.എസ്.ആർ പ്രകാരമുള്ള
ശമ്പളമാണ് നല്‍കി വരുന്നത്. നിലവില്‍ പ്രതിമാസം
1,06,328/- രൂപയാണ് ശമ്പളം.

(ഡി)

മേല്പറഞ്ഞ രീതിയിൽ എത്രപേർക്ക് പുനർ നിയമനം
നൽകിയിട്ടുണ്ട്; ഏതൊക്കെ തസ്തികകളിലാണ്
നിയമിച്ചതെന്നും ഓരോ തസ്തികയുടെയും ശമ്പളവും
ആനുകൂല്യങ്ങളും സംബന്ധിച്ച വിവരങ്ങളും
വ്യക്തമാക്കുമോ;

(ഡി) കേരള സ്റ്റേറ്റ് ആഡിറ്റ് വകുപ്പില്‍ നിന്നും ജോയിന്‍റ്
ഡയറക്ടറായി വിരമിച്ച ശ്രീ മുരളിദാസിനെ ചീഫ്
ആഡിറ്ററായി കിഫ്ബിയില്‍ കരാറടിസ്ഥാനത്തില്‍

നിയമിച്ചിട്ടുണ്ട്. പ്രസ്തുത ഉദ്യോഗസ്ഥനും പുനർ
നിയമന വ്യവസ്ഥയില്‍ നിയമിക്കപ്പെടുന്നവർക്ക്
ബാധകമായ റൂൾ 100 പാർട്ട് 3 കെ.എസ്.ആർ

ശമ്പളമാണ് നല്‍കി വരുന്നത്. നിലവില്‍ പ്രതിമാസം
90,657/- രൂപ നല്‍കുന്നുണ്ട്.

(ഇ)

കിഫ്‌ബിയിൽ നിയമനങ്ങൾ നടത്തുന്നതിന്റെ ചുമതല
ആർക്കാണെന്നും നടപടിക്രമം എന്താണെന്നും
വ്യക്തമാക്കുമോ?

(ഇ) കിഫ് ആക്ട് പ്രകാരം സർക്കാരിന്റെ അംഗീകാരത്തിന്

വിധേയമായി കിഫ്ബിയിലെ വിവിധ
തസ്തികകളിലേയ്ക്ക് നിയമനം നടത്താനുള്ള ചുമതല
കിഫ് ബോർഡിൽ നിക്ഷിപ്തമാണ്. നിയമന രീതി,
ശമ്പളം, മറ്റാനുകൂല്യങ്ങൾ സേവന നിബന്ധനകൾ

എന്നിവ നിശ്ചയിക്കുന്നത് സർക്കാരാണ്. ഇതിന്റെ
അടിസ്ഥാനത്തിൽ ആവശ്യമനുസരിച്ച്

കാലാകാലങ്ങളായി സർക്കാർ വിവിധ ഉത്തരവുകൾ

പുറപ്പെടുവിക്കുകയും അതിനനുസൃതമായി നിയമനം
നടത്തുകയും ചെയ്തു വരുന്നു. ഇതിൽ പ്രധാനം
കിഫ്ബിയുടെ സ്റ്റാഫ് പാറ്റേണും നിയമന രീതിയും
വ്യക്തമാക്കി പുറപ്പെടുവിച്ചിട്ടുള്ള സ.ഉ (കൈ)
നം.77/2017/ധന തീയതി 14.02.2017 ഉത്തരവു

പ്രകാരമാണ്. ആയതിന്റെ പകർപ്പ് അനുബന്ധം 2
ആയി ചേർക്കുന്നു.

സെക്ഷൻ ഓഫീസർ

